
	1. ՀՀ Արտաքին գործերի նախարարություն
	2022-04-14

	
	1111/16167-22

	Դիտողություններ և առաջարկություններ չունի:

	

	2.  ՀՀ Քաղաքացիական ավիացիայի կոմիտե
	     2022-04-18

	
	1.1/10/1611-2022

	Դիտողություններ և առաջարկություններ չունի
	

	3. ՀՀ Շրջակա միջավայրի նախարարություն 
		2022-04-19

	
	1/04.6/6340-2022

	Դիտողություններ և առաջարկություններ չունի:
	

	4.  ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	     2022-04-18

	
	48//12243-2022

	
        Նախագծով, ի թիվս այլ դրույթների, առաջարկվում է ուժը կորցրած ճանաչել նաև Հայաստանի Հանրապետության կառավարության 2006 թվականի հունվարի 19-ի «Բարձր ախտածին թռչնագրիպի համաճարակի հակազդեցության ազգային ծրագիրը հաստատելու մասին» թիվ 480-Ն որոշման 3-րդ և 4-րդ հավելվածները, որոնցով սահմանված են մի շարք պետական կառավարման համակարգի մարմինների միջև կենդանիների և մարդու համար ընդհանուր հիվանդությունների վերաբերյալ տեղեկատվության փոխանակման կարգը և ցանկը, ինչպես նաև մարդկանց և կենդանիների համար ընդհանուր հիվանդությունների վերահսկման բժշկական և անասնաբուժական փաստաթղթերի ձևերը: 
       Վերոգրյալ կարգավորումները լրացուցիչ քննարկման կարիք ունեն, քանի որ պարզ չէ, թե ինչ ընթացակարգով են փոխանակվելու կենդանիների և մարդու համար ընդհանուր հիվանդությունների վերաբերյալ տեղեկությունները՝ գործող կարգավորումների ուժը կորցրած ճանաչվելու պարագայում:

	
Նախագծից հանվել է Կառավարության 2006 թվականի հունվարի 19-ի թիվ 480-Ն որոշման մեջ փոփոխություններ նախատեսող 3-րդ կետը:

	5.  ՀՀ Էկոնոմիկայի նախարարություն
	2022-04-19

	
	01/5850-2022

	«Հայաստանի Հանրապետության կառավարության մի շարք որոշումներում փոփոխություններ կատարելու և Հայաստանի Հանրապետության կառավարության 2009 թվականի դեկտեմբերի 10-ի N 1446-Ն, 2011 թվականի մարտի 18-ի N 261-Ն  որոշումներն  ուժը կորցրած ճանաչելու մասին» ՀՀ կառավարության որոշման նախագծի 3-րդ կետի վերաբերյալ առաջարկվում է՝ Հայաստանի Հանրապետության կառավարության 2006 թվականի հունվարի 19-ի «Բարձր ախտածին թռչնագրիպի համաճարակի հակազդեցության ազգային ծրագիրը հաստատելու մասին» N 480-Ն որոշման (այսուհետ՝ Որոշում) մեջ կատարել հետևյալ փոփոխությունները և լրացումները.
1.	 Որոշման վերնագրում և ամբողջ տեքստում «Բարձր ախտածին թռչնագրիպի համաճարակի հակազդեցության ազգային ծրագիրը հաստատելու մասին» որոշումը  խմբագրել հետևյալ բովանդակությամբ. «Հայաստանի Հանրապետությունում բարձր ախտածին թռչնագրիպի համաճարակի դեմ  պայքարի և կանխարգելման կարգը հաստատելու մասին.». 
2.	 Որոշման նախաբանը շարադրել հետևյալ խմբագրությամբ. «Հիմք ընդունելով Հայաստանի Հանրապետության Անասնաբուժության մասին» օրենքի 6-րդ հոդվածի 2-րդ մասի 2-րդ կետը և Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքի 5-րդ հոդվածի 1-ին մասի 3-րդ կետը.».
3.	Որոշման նախաբանում 1-ին կետի 1-ին մասը շարադրել հետևյալ խմբագրությամբ. «թռչնագրիպի բարձր ախտածին համավարակության հակազդման հակահամաճարակային միջոցառումների կարգը` համաձայն  հավելվածի.».
4.	Որոշման նախաբանի 2-րդ կետում և ամբողջ տեքստում «Հայաստանի Հանրապետության գյուղատնտեսության նախարարին» բառերը փոխարինել  «Հայաստանի Հանրապետության էկոնոմիկայի նախարարին» բառերով.
5.	Որոշման հավելվածի վերնագիրը խմբագրել հետևյալ բովանդակությամբ .«թռչնագրիպի բարձր ախտածին համավարակության հակազդման հակահամաճարակային միջոցառումների կարգը.». 
6.	Ներածություն բաժնի 11-րդ կետը և  Հավելված N 2. Հոռետեսական սցենար (ամենաանբարենպաստ իրավիճակներից խուսափելու միջոցների ձեռնարկում) ուժը կորցրած ճանաչել.».
7.	Որոշման հավելվածի 2-րդ կետում անհրաժեշտ է հիմք ընդունել 2014 թվականի հունիսի 21-ի «Անասնաբուժության մասին» նոր օրենքը (այսուհետ՝ Օրենք) և առաջնորդվել նոր Օրենքի դրույթներին համապատասխան.
8.	Որոշման հավելվածի 3-րդ կետի  2-րդ մասը անհրաժեշտ է խմբագրել «իրականացնել հսկողություն փոխադրումների նկատմամբ (համաձայն Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման).». 
9.	Որոշման հավելվածի 5-րդ կետի 1-ին պարբերության «Հայաստանի Հանրապետության կառավարությանն առընթեր Հայաստանի Հանրապետության ոստիկանությունը» բառերը փոխարինել «Հայաստանի Հանրապետության ոստիկանությունը» բառերով.». 
10.	Ֆինանսավորում բաժինը անհրաժեշտ է ուժը կորցրած ճանաչել.
11.	Որոշման ամբողջ տեքստում անասնաբուժական պետական տեսչության բառերը փոխարինել  Սննդամթերքի անվտանգության տեսչական մարմին բառերով.
12.	Որոշման հավելվածի 4-րդ, 5-րդ, 6-րդ, 7-րդ, և 10-րդ գլուխներում «Հանրապետական անասնաբուժական հակահամաճարակային և ախտորոշիչ կենտրոն» ՊՈԱԿ բառերը փոխարինել «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» ՊՈԱԿ բառերով (հիմք՝ ՀՀ կառավարության 2011 թվականի մայիսի 5-ի թիվ 631-Ն որոշում) ինչպես նաև «Անասնաբուծության և անասնաբուժության գիտական կենտրոն» ՊՈԱԿ բառերը փոխարինել «Սննդամթերքի անվտանգության ոլորտի ռիսկերի գնահատման և վերլուծության գիտական կենտրոն» ՓԲԸ բառերով.
13.	Որոշման ամբողջ տեքստում «Տեսչության պետը` Հայաստանի Հանրապետության գլխավոր պետական անասնաբուժական տեսուչը» բառերը փոխարինել  «սննդամթերքի անվտանգության տեսչական մարմնի ղեկավար» բառերով ,իսկ «մարզերի անասնաբուժական պետական տեսուչները», բառերը՝ «մարզային կենտրոնների գլխավոր տեսուչներ» բառերով.
14.	Որոշման հավելվածի 3-րդ գլուխը, ինչպես նաև մնացած դրույթները անհրաժեշտ է վերանայել և խմբագրել՝ անհրաժեշտության դեպքում շահագրգիռ կողմերի հետ համատեղ մշակել նոր կարգ: 
	Նախագծից հանվել է Կառավարության 2006 թվականի հունվարի 19-ի թիվ 480-Ն որոշման մեջ փոփոխություններ նախատեսող 3-րդ կետը:

	6. 	ՀՀ Աշխատանքի և սոցիալական ապահովության հարցերի նախարարություն
	2022-04-19

	
	ՄՆ/ԺՍ-1-1/10829-2022

	
Նախագծի 1-ին և 2-րդ կետերի 2-րդ պարբերությունները առաջարկում ենք շարադրել հետևյալ խմբագրությամբ՝
	«Հիմք ընդունելով Հայաստանի Հանրապետության աշխատանքային օրենսգրքի 89-րդ հոդվածի 1-ին մասի 4-րդ կետը, 249-րդ հոդվածի 7-րդ մասը և «Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքի 22-րդ հոդվածի 2-րդ մասը՝ Հայաստանի Հանրապետության կառավարությունը որոշում է.»:

	
 Ընդունվել է:

	7. ՀՀ Ֆինանսների նախարարություն
	     2022-04-21

	
	01/8-3/6946-2022

	Դիտողություններ և առաջարկություններ չունի
	

	       8. ՀՀ Արդարադատության նախարարություն
	2022-07-25

	
	//32134-2022

	«Հայաստանի Հանրապետության կառավարության 2003 թվականի մարտի 27-ի թիվ 347-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Ներկայացված Նախագծով նախատեսվում է ՀՀ կառավարության 2003 թվականի մարտի 27-ի թիվ 347-Ն որոշման (այսուհետ՝ Որոշում) նախաբանը շարադրել նոր խմբագրությամբ: Ի հիմնավորումն հիշյալ կարգավորման նշվում է, որ վերջինիս ընդունումը պայմանավորված է համապատասխան լիազորող նորմերի բացակայությամբ:
Մասնավորապես, Որոշման նախաբանում նախատեսվում է հղում կատարել ՀՀ աշխատանքային օրենսգրքի 89-րդ հոդվածի 1-ին մասի 4-րդ կետին, 249-րդ հոդվածի 7-րդ մասին, ինչպես նաև «Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքի 22-րդ հոդվածի 2-րդ մասին:  
ՀՀ աշխատանքային օրենսգրքի 89-րդ հոդվածի 1-ին մասի 4-րդ կետի համաձայն՝ աշխատանքային պայմանագիր կնքելու համար գործատուն պարտավոր է պահանջել տեղեկանք առողջական վիճակի մասին (սանիտարական գրքույկ), եթե աշխատանքային պայմանագիրը կնքվում է այնպիսի աշխատանքների համար, որոնք պահանջում են սկզբնական և պարբերական բժշկական զննություն, ինչպես նաև մինչև տասնութ տարեկան քաղաքացիների հետ աշխատանքային պայմանագիր կնքելու ժամանակ: Այդպիսի աշխատանքների ցանկը և տեղեկանքի (սանիտարական գրքույկի) ձևը սահմանում է Հայաստանի Հանրապետության կառավարությունը:
Նույն օրենսգրքի 249-րդ հոդվածի 7-րդ մասի համաձայն՝ պարտադիր նախնական և պարբերական բժշկական զննության ենթակա մասնագիտությունների, աշխատանքների ցանկը, ինչպես նաև բժշկական զննության անցկացման կարգը սահմանում է Հայաստանի Հանրապետության կառավարությունը:
«Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքի 22-րդ հոդվածի 2-րդ մասը սահմանում է, որ բժշկական զննությունների անցկացման կարգը սահմանում է Հայաստանի Հանրապետության կառավարությունը, բացառությամբ «Սննդամթերքի անվտանգության պետական վերահսկողության մասին» Հայաստանի Հանրապետության օրենքի 19-րդ հոդվածի 2-րդ մասի 7-րդ կետով սահմանված դեպքի։
Այս առումով, հարկ է նկատի ունենալ, որ Որոշման 1-ին կետի 4-րդ ենթակետով հաստատվում է բժշկական զննության ենթակա անձանց անվանացանկի ձևը, իսկ 5-րդ ենթակետով՝ անձին ժամանակավորապես աշխատանքի չթույլատրելու մասին որոշման ձևը, որոնց հաստատման լիազորությունը վերը նշված լիազորող նորմերում ընդգրկված չէ: 
Հաշվի առնելով վերոգրյալը՝ անհրաժեշտ է Նախագծի նախաբանը վերանայել՝ նախատեսելով այն ուղղակի լիազորող նորմը, որով ՀՀ կառավարությունը լիազորվել է հաստատելու բժշկական զննության ենթակա անձանց անվանացանկի, ինչպես նաև անձին ժամանակավորապես աշխատանքի չթույլատրելու մասին որոշման ձևերը:
Սույն դիտողությունը վերաբերում է նաև «Հայաստանի Հանրապետության կառավարության 2004 թվականի հուլիսի 15-ի թիվ 1089-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծին: 
Մասնավորապես, սույն Նախագծով ևս նախատեսվում է Հայաստանի Հանրապետության կառավարության 2004 թվականի հուլիսի 15-ի թիվ 1089-Ն որոշման նախաբանը խմբագրել՝ որպես լիազորող նորմեր նախատեսելով ՀՀ աշխատանքային օրենսգրքի 89-րդ հոդվածի 1-ին մասի 4-րդ կետը, 249-րդ հոդվածի 7-րդ մասը, ինչպես նաև «Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքի 22-րդ հոդվածի 2-րդ մասը:
 Մինչդեռ, վերոնշյալ որոշման 1-ին կետի «գ» պարբերությամբ հաստատվում է արտադրական միջավայրի և աշխատանքային գործընթացի վնասակար ու վտանգավոր գործոնների հետ կապված աշխատանքի թույլատրման ընդհանուր բժշկական հակացուցումների ցանկը, իսկ «դ» պարբերությամբ՝ աշխատանքի պայմանների հիգիենիկ բնութագրման կարգը, որոնց ընդունման լիազորությունը վերոնշյալ իրավական ակտերում նախատեսված չէ:
Հաշվի առնելով վերոգրյալը՝ անհրաժեշտ է Հայաստանի Հանրապետության կառավարության 2004 թվականի հուլիսի 15-ի թիվ 1089-Ն որոշման նախաբանը վերանայել՝ նախատեսելով այն լիազորող նորմը, որը լիազորություն է վերապահել ՀՀ կառավարությանը հաստատելու արտադրական միջավայրի և աշխատանքային գործընթացի վնասակար ու վտանգավոր գործոնների հետ կապված աշխատանքի թույլատրման ընդհանուր բժշկական հակացուցումների ցանկը, ինչպես նաև աշխատանքի պայմանների հիգիենիկ բնութագրման կարգը:

«Հայաստանի Հանրապետության կառավարության 2009 թվականի դեկտեմբերի 10-ի թիվ 1446-Ն և  2011 թվականի մարտի 18-ի թիվ 261-Ն  որոշումներն  ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առարկություններ չունենք։

	
Ընդունվել է ի գիտություն:
Նախագծից հանվել են ՀՀ կառավարության 2003 թվականի մարտի 27-ի թիվ 347-Ն որոշման և ՀՀ կառավարության 2004 թվականի հուլիսի 15-ի թիվ 1089-Ն որոշման մեջ փոփոխություններ նախատեսող 1-ին և 2-րդ կետերը:
Հաշվի առնելով, որ Կառավարության   2021 թվականի նոյեմբերի 18-ի N 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի 19.1 կետի համաձայն 2022 թ. նոյեմբերի 3-րդ տասնօրյակում Առողջապահության նախարարության կողմից Վարչապետի աշխատակազմ պետք է ներկայացվի «Հանրային առողջապահության մասին» ՀՀ օրենքի նախագիծը, որով ամբողջությամբ ուժը կորցրած է ճանաչվելու  «Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքում լրացումներ կատարելու մասին» օրենքը, Կառավարության 2003 թվականի մարտի 27-ի թիվ 347-Ն և ՀՀ կառավարության 2004 թվականի հուլիսի 15-ի թիվ 1089-Ն որոշումների լիազորող նորմերն ամբողջական կներառվել «Հանրային առողջապահության մասին» օրենքում, այնուհետև նոր վերը նշված որոշումներում կկատարվեն համապատասխան լրացումներ:




